
ΘΕΜΑ ΔΕΚΑΤΟ ΤΡΙΤΟ: Πλάτωνος, Κρίτων, 50a-c

ΣΩ. Ἐκ τούτων δὴ ἄθρει. ἀπιόντες ἐνθένδε ἡμεῖς μὴ πείσαντες τὴν 

πόλιν πότερον κακῶς τινας ποιοῦμεν, καὶ ταῦτα οὓς ἥκιστα δεῖ, ἢ 

οὔ; καὶ ἐμμένομεν οἷς ὡμολογήσαμεν δικαίοις οὖσιν ἢ οὔ;

ΚΡ.  Οὐκ ἔχω,  ὦ Σώκρατες,  ἀποκρίνασθαι  πρὸς ὃ  ἐρωτᾷς·  οὐ  γὰρ 

ἐννοῶ.

ΣΩ. Ἀλλ᾽ ὧδε σκόπει. εἰ μέλλουσιν ἡμῖν ἐνθένδε εἴτε ἀποδιδράσκειν, 

εἴθ᾽ ὅπως δεῖ ὀνομάσαι τοῦτο, ἐλθόντες οἱ νόμοι καὶ τὸ κοινὸν τῆς 

πόλεως ἐπιστάντες ἔροιντο· “εἰπέ μοι, ὦ Σώκρατες,  τί ἐν νῷ ἔχεις 

ποιεῖν; ἄλλο τι ἢ τούτῳ τῷ ἔργῳ ᾧ ἐπιχειρεῖς διανοῇ τούς τε νόμους 

ἡμᾶς ἀπολέσαι καὶ σύμπασαν τὴν πόλιν τὸ σὸν μέρος; ἢ δοκεῖ σοι 

οἷόν τε ἔτι ἐκείνην τὴν πόλιν εἶναι καὶ μὴ ἀνατετράφθαι, ἐν ᾗ ἂν αἱ 

γενόμεναι  δίκαι  μηδὲν  ἰσχύωσιν  ἀλλὰ  ὑπὸ  ἰδιωτῶν  ἄκυροί  τε 

γίγνωνται  καὶ  διαφθείρωνται;”  τί  ἐροῦμεν,  ὦ Κρίτων,  πρὸς ταῦτα 

καὶ ἄλλα τοιαῦτα; πολλὰ γὰρ ἄν τις ἔχοι, ἄλλως τε καὶ ῥήτωρ, εἰπεῖν 

ὑπὲρ τούτου τοῦ νόμου ἀπολλυμένου ὃς τὰς δίκας τὰς δικασθείσας 

προστάττει  κυρίας εἶναι.  ἢ ἐροῦμεν πρὸς αὐτοὺς ὅτι “ Ἠδίκει  γὰρ 

ἡμᾶς ἡ πόλις καὶ οὐκ ὀρθῶς τὴν δίκην ἔκρινεν;” ταῦτα ἢ τί ἐροῦμεν;

ΚΡ. Ταῦτα νὴ Δία, ὦ Σώκρατες.
Λεξιλόγιο:
ἀθρέω-ῶ=κοιτάζω προσεκτικά
κακῶς ποιῶ =βλάπτω, αδικώ
ἥκιστα =ελάχιστα
και ταῦτα =και μάλιστα (εμφατικά)
το κοινόν τῆς πόλεως =το σύνολο των πολιτών
ἐφίσταμαι =στέκομαι μπροστά σε κάποιον

το μέρος =(εδώ) στο βαθμό που εξαρτάται από ..
οἷον ἐστί =είναι δυνατό
ἔχω +ειδ. απαρ.=μπορώ να
ἄλλως τε και =και ιδιαίτερα
κύριος εἰμί =ισχύω, είμαι έγκυρος


